
UDABERRIKO
AGENDA

Andra Mari Abesbatzaren emakumezkoen koroak Gustav Mahler-en 
Hirugarren Sinfonia Re txikian abestuko du, Bilboko Orkestra 
Sinfonikoaren denboraldiaren baitan,  martxoaren 17 eta 18an, Bilboko 
Euskalduna Jauregian. 
BOSekin batera eskainiko den emanaldi hau ez da kasualitatea, iaz eta 
aurten Gustav Mahler-en urteurrenak ospatzen ari baikara. Konpositore 
handia, 1860an jaio zen Bohemian -Austriako eskualdea, garaian-, iaz 
bete zen jaiotzaren 150 urteurrena,  eta  aurten  bere heriotzaren 
mendeurrena gogoratzen dugu (1911).
Mahler-ek sei mugimenduko sinfonia hau orkestra handirako idatzi 
zuen, eta horrekin batera kontralto, eta ume eta emakumezko ahotsez 
osatutako abesbatzarako.  Bilboko emanaldian Nathalie Stutzmann, 
frantziar solistak, Leioako Kantika Koralak (Basilio Astulez-ek zuzendua) 
eta Andra Mari Abesbatzaren emakumezkoen koroak (Jose Manuel Tifek 
zuzendua) bat egingo dugu, Bilboko Orkestra Sinfonikoarekin batera, 
guziok Günter Neuhold, BOSen Zuzendari titularraren zuzendaritzaean.
3. Sinfonia 1895 eta 1896an idatzi zuen Gustav Mahaler-ek. Konpositore 
berak zuzenduta egin zen obra osoaren estreinaldia, 1902ko ekainaren 
9an, Krefeld-en, Bere ehun minutuekin, hau da Mahler-en sinfoniarik 
luzeena. Laugarren mugimenduko testuak  Nietzscheren  “Honela 
mintzatu zen Zarathustra” poema hartzen du bere baitan eta bosgarren 
mugimenduko testua  “Des Knaben Wunderhorn”,  Achim von Arnim-ek 
eta Clemenes Brentanok 1805-1808an idatzitako  alemaniar kantu 
herrikoen bildumatik hartua da.
Jose Luis Pérez de Arteagak adituak dion moduan, Sinfonia hau 
Mahler-en sinfonia handitasunaren eredu behin behinena dugu. Hau  
idazten ari zela, Mahler-ek Natalie Bauer-Lechnerri idatzi zion esanez: 
“niretzat sinfonia hitzak nire esku ditudan aukera guziekin mundua 
eraikitzea esan nahi du”.   

ERESBIL, Musikaren Euskal Artxiboa fundazio 
bilakatzea erabaki zuen Andra Mari Abesbatzaren 
Batzarrak, otsailaren 19an izandako Ez Ohiko Batzar 
Nagusian. 1974ean Andra Mari Abesbatzak sortua, 
ERESBIL Musikarien artxiboa hedatzen joan zen eta 
erakunde ezberdinak hasi ziren bertan parte hartzen, 
1986. urtean ERESBIL Patronatua sortu arte. Hala 
ere ERESBILen izaera juridikoa ez da beti oso 
egonkorra izan. Urte batzuen hausnarketaren 
ondorio bezala egun Patronatoan dauden 
erakundeek, Eusko Jaurlaritzak, Gipuzkoako Foru 
Aldundiak, Errenteriako Udalak eta Andra Mari 
Abesbatzak egungo Patronatua Fundazio bihurtzea 
erabaki dute eta Andra Mari Abesbatzari Fundazioa 
sortzeko agindua eman zitzaion. Jakinda, Fundazioak 
gaur egungo Patronatuan dagoen erakundeen 
partaidetza izango duela eta horretarako behin 
Andra Mari Abesbatzak ERESBIL Fundazioa sortu, 
bertan sartuko dira beste erakundeak. 

2011ko udaberriaz

Martxoaren 12a
Orereta Iruñean
Nafarroako Federazioak 
antolatua
Martxoaren 13a
Orereta-Oinarri Zorroagan
Zorroaga Fundazioak antolatua
Martxoaren 17-18a
Andra Mari – BOS 2011-
2012. Denboraldian, 
Euskalduna Jauregian - 
Mahlerren 3. Sinfonia
Apirilaren 2a
Orereta Iruñean
Nafarroako Federazioak 
antolatua
Apirilaren 16a
Orereta Iruñean
Nafarroako Federazioak 
antolatua
Apirilaren 22tik 25era
Orereta Castelnaudary-en 
(Frantzia)
Nazioarteko Jaialdia
Apirilaren 30a
Orereta Iruñean eta Lizarran
Nafarroako Federazioak 
antolatua
Maiatzaren 14a
Orereta Iruñean
Nafarroako Federazioak 
antolatua
Maiatzaren 14tik 21era
Musikaste
Maiatzaren 15ean
Andra Mari Musikasten
Meza musikala Parrokia 
Nagusian
Maiatzaren 21ean
Andra Mari eta Oinarri 
Musikasten
Amaiera kontzertua Yon 
Oñatibiaren omenez
Maiatzaren 28an
Orereta Logroñon
Musical Coral de La Rioja 
antolatuta

Mahlerren 3.
Sinfonia Andra 
Mariren eskutik,
Euskaldunan

Batzar
Nagusia

Udaberriarekin batera, hemen 
da Andra Mari Abesbatzaren 
Batzar Nagusia. 2011ko 
apirilaren 8an izango dugu 
aurtengoa. Bertan, iazko jarduna 
aztertzeko parada izango dugu 
eta A.M.A. osatzen dugun 
bazkide guztiok abesbatzei eta 
elkarteari berari jartzen 
dizkiegun egin beharrak 
hausnartu eta erabakiko ditugu.  

Con la primavera, llega la 
Asamblea General de Andra 
Mari Abesbatza. El 8 de abril 
de 2011 es la cita. En ella 
analizaremos el ejercicio 
pasado  y  decidiremos  las 
metas y objetivos que nos 
planteamos para el nuevo. 
Socios y socias estamos 
llamados.

ANDRA MARI

ERESBIL 
Fundazioa 

sortu da

Andra Mariko emakumeak Günter Neuhold maisuaren zuzendaritzapean 

MUSIKASTE
2011

SEMANA
DE LA

MÚSICA
VASCA

ERRENTERIA
Del 14 al 21

de mayo
de 2011

14 larunbata (19h.)
HASIERA EKITALDIA 
Yon Oñatibiak euskal musika eta dantzaren berreskuratzearen aldeko lanaren inguruko 
mahai ingurua.
Mugetan
20:00 Itxaso Trio (ahotsa, gitarra eta saxo-flauta)
23:30 Jean-Marie Ecay Trio (gitarra, kontrabaxua eta bateria)  
15 igandea
GOIZEKO JARDUNA - JORNADA MATINAL
11:00 Meza musikala: organoan Gerardo Rifón eta Andra Mari Abesbatza
12:30 Errenteriako Udal Txistulari Taldea
13:15 Errenteriako Musika Kultur Elkarteko Banda
16 astelehena (Errenteria Hiria Kulturgunea - 20:00)
MUSIKA GARAIKIDEA 
Sigma Project saxofoi laukoteak Felix Ibarrondoren obrak interpretatuko ditu. 
17 asteartea (Errenteria Hiria Kulturgunea - 20:00)
GANBERA MUSIKA  
Lauder Ensemblek, soka boskotez eta pianoaz osatutakoa, Jesús Arambarriren 
hogeigarren urtemugan honek idatzi edo transkribatutako obrak interpretatuko ditu. 
Horretaz gain, Jesús Guridi, José Franco, Maurice Ravel eta Anatoly Liadoven obrak 
entzun ahal izango ditugu.
Miércoles 18 asteazkena (Errenteria Hiria Kulturgunea  - 20:00)
ANTZERKI MUSIKA
Magios Ensemblek El Carnaval del Conde aurkeztuko du, XVIII. Mendeko Peñafloridako 
Kondearen obra batetan oinarritutako komedia musikala. Peñafloridako Kondearen 
obrak eta Juan de Durango, Juan de Hidalgo, Juan del Vado, Juan Arañés, Marqués 
de Villaflor, Gaspar Sanz eta Juan Andrés de Lombideren lanak entzun ahal izango 
ditugu, azken honen heriotzaren berrehungarren urteurrena betetzen da aurten.
19 osteguna (Fatimako parrokia - 20:00)
ANTZINAKO MUSIKA 
Iruñeko Ganbara Abesbatzak, 1642an Garesen jaio eta 1711ean Santiagon hil zen José 
de Vaquedano-ren musikari dedikatutako monografikoa aurkeztuko du. 
20 ostirala (Fatimako parrokia - 20:30)
KORU EGUNA  
Errenteriako Landarbaso Abesbatzak, Vytautas Miskinis eta Albert Alcaraz-en bi obra 
estreinatuko ditu; neska gaztez osatutako leioako La Kantoria abesbatzak, Javier Busto 
eta Josu Elberdinen obrak estreinatuko ditu; Iruñeko Orfeoiak Lorenzo Ondarra 
musikagilea omenduko du bere 80. urtebetetzean.
21 larunbata (Polikiroldegia - 20:30)
YON OÑATIBIAREN OMENEZ MUSIKA ETA DANTZA IKUSKIZUNA
Andra Mari, Oiñarri  eta Lartaun abesbatzek, Oiartzun eta Errenteriako txistulariek eta 
Ereintza dantza taldeak, Yon Oñatibiak berreskuratu eta berreraiki zituen dantzak 
gogoratzeko asmoa duen programa aurkeztuko dute.

A.M.A.ren
FITXA

Yon Oñatibia Lartaun Abesbatza
zuzentzen Musikaste 1973an.

Jesus Guridi Bidaola (Gasteiz, 1886-09-25/ 
Madril, 1961-04-07), musikagilea.  Euskal 
Pizkundearen belaunaldikoa, Usandizaga 
eta Aita Donostiarekin batera, europar 
musikaren iturrietan edan ondoren, euskal 
musikari ordezkaritza unibertsala eman 
zion. Wagnerren eta erromantizismo 
berantiarraren eraginpean, euskal folklorean 
zan zuen inspirazioa eta diziplina ugari 
landu zituen: musika sinfonikoa, opera eta 
zarzuela lanak, zinerako konposizioak, 
koroentzako lanak, ahots musika, ganbera 
musika, pianorako lanak… Nagusienak 
aipatzearren: Así cantan los chicos (1908), 
Mirentxu (1912-67), Leyenda vasca (1915), 
Una aventura de Don Quijote (1915), Amaya 
(1910-20), Eusko Irudiak (1922), El caserío 
(1926), La meiga (1928), Cuarteto en Sol 
mayor (1933), Diez melodías vascas (1941), 
Sinfonía pirenaica (1946), Tríptico del Buen 
Pastor (1953), Homenaje a Walt Disney 
(1956).

JESUS GURIDI



Nafarroako Koru Federazioak, bertako abesbatzen etorkizunaz kezkaturik, (kantarien 
bataz besteko adina gero eta zaharragoa da),  haur abesbatzak sustatzeko erronkari 
ekin zion joan dezn urtean. 

Andra Marik harrobia suspertzeko, azken urteotan jorratu eta jorratzen ari den 
bidearekin lortu duen hazkuntza eta emaitzak ez dira ez, oharkabean geratu 
Nafarroako arduradunentzat. 

Andra Mari Abesbatza Kultur Elkartearengana jo eta Nafarroan haur koru kantua 
sustatzeko proiektua idaztea eskatu zuten. Aurkeztu genuen proiektua 2010ean 
onartu eta berehala jarri zuten martxan. 

Egitasmo horren barruan hainbat ikastaro trinko burutu dira Iruñeko Orfeoiak duen 
egoitzan,  musika irakasle, haur koruen zuzendari eta Nafarroako musika 
munduarekin zerikusia duten profesional ugarirentzat.

Era berean, Nafarroako Lizarra eta Agoitzeko bi ikastetxetan  jarraipen lana egiteaz 
gain, ikastaroetan azaldutakoa jarri zen praktikan tutoretza sistema baten bidez, 
eta horrela garapen maila, hutsuneak eta beharrak aztertzeko aukera izan zuten.

Andra Marik 2010ean hasiera eman zion bideari jarraipena emango dio  2011n 
ere. Batetik, martxoaren 15etik aurrera, joan den urtean eskainitako   ikastaro 
trinkoak errepikatzea eskatu digute. Bestetik, maiatzaren 14tik aurrera, martxan 
jarritako ikastaroari dagokion sakontze maila eskainiko da.

Era berean, arestian aipatutako tutoretza sistemarekin jarraituko du, oraingo 
honetan Agoitz, Tutera eta Noaingo ikastetxeekin arituko da lanean.

Proiektua Imanol Elizasu Lasaren gidaritzapean 
ari da garatzen bere osotasunean, Orereta 
Abesbatza izanik, koru pilotu gisa, aipaturiko 
ikastaro trinko eta tutoretza lanetan  aritu eta 
arituko den abesbatza.

Benetan, zoriontzekoa eta azpimarratzekoa da, 
Andra Mari, Imanol Elizasu Lasa profesional 
bikainaren eskutik, egiten ari den apustua, 
ahalegina eta ikaragarrizko lana.

 Goraipatzekoa, halaber, Nafarroan egun Andra 
Marik jorratutako bidea erreferente izateaz gain, 
Nafarroako haur koruen sustapenerako 
egitasmoaren ardatza bihurtu izana.

Erronka hortxe dago, helburuak zehaztuta, 
egitasmoak martxan. Lortuko ote dugu, denon 
artean, gure herriaren ikurretariko bat izan den 
kantu korala suspertzea eta bere jarraipena 
ziurtatzea? 

Denborak, markatutako ildoek eta jartzen diren 
bitartekoek ere, zerikusi handia izango dute. 

Gure harrobi-lana
Nafarroan eredu

GURIDI
Jesús Guridi Bidaola, nacido en 
Vitoria-Gasteiz  en 1886, falleció en Madrid 
el 6 de abril de 1961.

La Quincena Musical donostiarra, al 
cumplirse el 50 aniversario de la muerte 
del insigne compositor, ha pedido a Andra 
Mari Abesbatza que prepare un programa 
con títulos de su música coral. El concierto 
lo enmarca el festival dentro de su sección 
Quincena Andante, por lo que organizará 
el mismo con la colaboración de la 
Diputación Foral de Alava, teniendo lugar 
en Vitoria - Gasteiz.

Andra Mari, fiel a su ideario, en el que el 
cultivo de la música de nuestros 
compositores es una de las pautas más 
importantes, mantiene desde sus inicios la 
ligazón con la obra de Jesús Guridi:

José Luis Ansorena ya grabó en 1976 las 
transcripciones para coro que realizó de 
tres de sus “Diez melodías vascas”, 
Garizuma luzerik, Aritz adarrean y Sant 
Urbanen bezperan. En 1983, con el 
Gobierno Vasco como productor, con la 
Orquesta Sinfónica de Euskadi y bajo la 
dirección de Enrique Jordá se grabaron los 
Eusko Irudiak. En 1987 Andra Mari registró 
una serie de obras, Ttun ku rrun, Nik 
baditut, Txeru, Ez egin lorik basuan, 
Madrigal, que se volvieron a editar, en 
formato CD, en 1993, constituyendo uno 
de los discos de música coral del autor más 
importantes del panorama. La zarzuela 
también estuvo presente: a finales de 1988 
y principios del 89 participó Andra Mari en 
cuatro representaciones de El Caserío. En 
2008 el Coro presentó en un concierto 
organizado por Kutxa en la Iglesia de Santa 
Isabel de Portugal de Zaragoza un 
monográfico sobre piezas para coro y 
órgano del compositor, Laudate Dominum, 
O sanctissima anima, Ave Maria, Tantum 
ergo, Salve popular, O salutaris, Anima 
Christi, Ave verum y Tu es Petrus.

Con la petición de La Quincena volveremos 
a ocuparnos, gustosamente, con la música 
de Jesús Guridi. 

Grabación editada en 1987


